
भारत सरकार
गृह मंत्रालय
राज्‍य सभा
तारांकित प्रश्‍न संख्या 276*
दिनांक 21.03.2018/30 फाल्‍गुन, 1939 (शक) को उत्तर के लिए

जम्मू और कश्मीर में आतंकवादियों द्वारा सैन्य बलों के शिविरों पर हमला किया जाना 
*276. श्री राजकुमार धूतः 
क्या गृह मंत्री यह बताने की कृपा करेंगे किः 
(क) क्या यह सच है कि जम्मू और कश्मीर में सैन्य बलों के शिविरों पर आतंकवादियों द्वारा हमला किए जाने की घटनाएं हाल में बढ़ गई हैं जिनके परिणामस्‍वरूप ऐसे शिविरों के सैन्‍य कर्मी मारे भी गए हैं;
(ख) यदि हां, तो विगत दो वर्षों का, राज्य-वार, तत्संबंधी ब्यौरा क्या है; और 
(ग) सरकार भविष्य में ऐसी घटनाओं को रोकने के लिए क्या-क्या कदम उठाये जाने का विचार रखती है?

उत्तर

गृह मंत्रालय में राज्य मंत्री (श्री हंसराज गंगाराम अहीर) 


(क) से (ग): एक विवरण सदन के पटल पर रख दिया गया है।


-2-
जम्मू और कश्मीर में आतंकवादियों द्वारा सैन्य बलों के शिविरों पर हमले के संबंध में दिनांक 21.03.2018 के राज्य सभा तारांकित प्रश्न संख्या *276 के उत्तर में उल्लिखित विवरण
(क) और (ख): सुरक्षा बलों और उनके शिविरों पर आतंकवादियों द्वारा किए गए हमलों में से, पिछले दो वर्षों और चालू वर्ष के दौरान जम्मू एवं कश्मीर में सुरक्षा बलों (एसएफ) के शिविरों पर धावा बोलकर आतंकवादियों द्वारा किए गए हमलों का ब्योरा निम्नानुसार है:
	वर्ष
	2016
	2017
	2018
(15 मार्च तक)

	घटनाओं की संख्या
	2
	4
	1

	मारे गए सुरक्षा बल कार्मिक
	26
	13
	6

	घायल हुए सुरक्षा बल कार्मिक
	24
	8
	6



 (ग): सुरक्षा बलों के शिविरों पर हमले के मुद्दे का समाधान करने के लिए निम्नलिखित उपाय किए गए हैं:-
1. गृह मंत्रालय द्वारा की गई समीक्षाओं के अलावा जम्मू और कश्मीर के मुख्यमंत्री की अध्यक्षता वाली यूनिफाइड कमांड बैठक में जम्मू और कश्मीर के सुरक्षा की स्थिति की नियमित रूप से समीक्षा की जाती है। 
1. ऐसे प्रयासों को विफल करने के लिए सभी शिविरों की सतत् सुरक्षा संबंधी जांच की जाती है और सामने आने वाले खतरों तथा आसूचना संबंधी जानकारियों के आधार पर सुरक्षा प्रबंधों की आवधिक रूप से समीक्षा की जाती है। 
1. सुरक्षा बल प्रतिष्ठानों की परिधि/सीमा दीवार (बाउंडरी वॉल) को सुदृढ़ करने के लिए भी कदम उठाए गए हैं।
*****
